
LÈT POU PARAN/GADYEN LEGAL KONSÈNAN PWOSEDI POU SWIV JOU GENYEN SITIYASYON 
IJANS OSWA MOVE TAN 

 
 
Dat :      

 
SIJÈ : Pwosedi pou swiv jou genyen nan Vil la  
Sitiyasyon Ijans oswa Move tan  
 
Chè Paran/Gadyen legal :  
 
Nan lèt sa a n ap eksplike w pwosedi pou swiv jou genyen sitiyasyon ijans oswa move tan onivo Vil la. 
Chanselye a ap fè yon anons pou tout lekòl leta nan Vil la pou fè konnen si l ap fèmen lekòl yo oswa si lekòl 
ap kòmanse fonksyone pi ta.  L ap fè anons sa a apre l fin diskite avèk lòt otorite Vil la.  Tout reta li otorize ap 
okazyone yo ouvri lokal yo dezèdtan pi ta orè regilye (tanpri sonje ke, anplis dezèdtan reta sa a, y ap anile 
sesyon maten oswa apremidi ki dire 37minit5 pou ansèyman an ti-gwoup, leson patikilye oswa preparasyon 
pou egzamen, pwomnad, tout aktivite pou adilt k ap kontinye fòme tèt yo adult and continuing education 
(ACE), ak tout aktive apre-lekòl - gade pi ba a.)  
 
Y ap anonse desizyon yo pran sou liy enfòmasyon 311, 6è00 a.m. pou pi ta, nan paj prensipal sit wèb 
Depatman Edikasyon Department of Education (DOE) (ke w ka jwenn nan http://schools.nyc.gov) ak nan 
estasyon radyo sa yo Vil la : WINS (1010 AM), WCBS (880 AM), WABC (770 AM), WLIB (1190 AM), WADO 
(1280 AM), WBLS (107.5 FM), WNYE (91.5 FM), ansanm ak nan estasyon televizyon sa yo : WCBS (Channel 
2), WNBC (Channel 4), WNYW (Fox Channel 5), WABC (Channel 7), Univision Channel 41, ak "NY 1" 
(Channel 1 sou  televizyon Time Warner Cable).  Ou ta dwe koute gwo estasyon radyo ki bay nouvèl tankou, 
WINS (1010 AM) ak WCBS (880 AM), sou yon radyo pòtab si ta gen yon gwo blakawout.  
 
Nimewo telefòn lekòl la se :    .  Lè regilye lekòl (lè nou ajoute sesyon 37minit5 anplis pou 
ansèyman an ti-gwoup, leson patikilye oswa preparasyon egzamen) se :      
Si yo otorize yon reta pou lekòl kòmanse fonksyone, kantite lè lekòl ap :      
Ou ka kontakte     Kowòdonatè paran lekòl nou a nan     . 
 
Lè yo otorize fèmen oswa ouvri lekòl pi ta nan Vil la, y ap anile, sofsi Chanselye a fè yon anons pou bay lòt 
direktiv, tout pwomnad, tout sesyon 37minit5 anplis pou ansèyman an ti-gwoup, leson patikilye oswa 
preparasyon egzamen, tout pwogram apre-lekòl (tankou pwogram apre-lekòl nan lokal Òganizasyon kominotè 
Community-Based Organization (CBO) yo), tout mwayen transpò pou pwogram apre-lekòl yo (paegzanp tout 
transpò pou pwogram apre-lekòl nan CBO yo), tout kou pou adilt k ap kontinye fòme tèt yo, tout Sant nan 
Borough pou jenn adilt Young Adult Borough Centers (YAB) ak tout pwogram GED nan aswè.   
 
Lè yo otorize pou lekòl kòmanse fonksyone pi ta, otobis lekòl yo ap woule men y ap rive dezèdtan anreta. 
Metsousa, otobis yo p ap disponib pou okenn sesyon 37minit5 anplis ki fèt avan kòmansman oswa apre fen 
jounen lekòl pou enstriksyon an ti-gwoup, leson patikilye oswa preparasyon egzamen (etandone y ap anile 
sesyon sa yo).  Y ap anile tou pwogram prematènèl nan maten nan lekòl leta yo .  
 
Se pou w atann ke lè lekòl ap kòmanse fonsyone pi ta, y ap anile tout sesyon anplis yo fè apre fen jounen 
lekòl.  Poutèt sa, y ap lage lekòl pou tout elèv lè regilye pou elèv pa gen pou ale nan sesyon 37minit5 
enstriksyon an ti-gwoup, leson patikilye oswa preparasyon egzamen.  Sepandan, si pwoblèm ijans lan oswa 
katastwòf la vin pi grav, Chanselye a ka anonse pou yo ranvwaye lekòl pi bonè.  Chanselye a ap fè sèvis 
otobis yo konnen y ap lage elèv pi bonè. Ou dwe avize pitit ou a pou di pwofesè a si p ap gen okenn moun 
lakay ou lè yo otorize pou lekòl lage pi bonè.  Ou dwe planifye pou yon moun nan fanmiy ou, yon zanmi oswa 
yon vwazen sizoka yo lage lekòl pitit ou pi bonè epi ou pa lakay ou pou pran swen l.  Pitit ou a dwe okouran 
plan ou yo.  Tanpri sonje ke w dwe site non moun nan fanmiy ou sa a, zanmi an oswa vwazen an sou "KAT 
BLE IJANS POU EKRI MOUN POU KONTAKTE BLUE EMERGENCY CONTACT CARD" etandone yo pa otorize 
lekòl yo remèt elèv ba moun ke yo pa site nan kat sa a.  Ou ka idantifye tou sou kat la yon moun oswa plis 
moun ki pa dwe pwoche pitit ou, epitou endike desizyon ou ta renmen lekòl la pran si yo pa ka kontakte okenn 

nan moun ou site nan lis moun pou kontakte.  Lekòl la ap swiv rekòmandasyon w yo otank posib.  Li enpòtan 
ke w sèten kat la ajou.  Si pitit ou a gen pou pran yon otobis lekòl, estaf lekòl la ap rete nan lekòl la avèk 
timoun ki pran otobis jiskaske otobis la rive lè ranvwa elèv oswa jiskaske yon moun vin chèche pitit ou a.  
 
Si w gen yon timoun ki gen yon andikap, ou dwe itilize jijman w pou deside si w ap voye l lekòl lè lekòl ap 
kòmanse fonksyone pi ta.  Si pitit ou a gen yon pwoblèm medikal oswa lòt pwoblèm sante ki egzije sèvis yon 
enfimyè oswa lòt sèvis pandan jounen lekòl, paegzanp si l bezwen sèvis yon enfimyè oswa yon 
parapwofesyonèl pou monte nan otobis la, ou dwe anvizaje pa voye pitit ou a lekòl jou sa a.  Tanpri sonje ke 
yo p ap kite pitit ou a monte nan otobis la si yon enfimyè oswa yon parapwofesyonèl li bezwen pa la pou 
monte nan otobis lekòl la avèk li.  
 
M ap raple w ankò, kontakte 311 Liy pou tout enfòmasyon, ale sou paj prensipal sit wèb nou a nan 
http://schools.nyc.gov, epi ret koute radyo oswa estasyon televizyon nou site pi wo yo pou w jwenn 
enfòmasyon.  
Mèsi pou kolaborasyon w.  
 

Avèk senserite,  
 
 
 
_________________________  
Direktè/Direktris lekòl la 

 


